პროექტი
ფრენების უზრუნველყოფის რადიოლოკაციური მოწყობილობების მომსახურების ავიატექნიკოსი 041658
პროფესიული სტანდარტი
I. სფეროს აღწერა:
ფრენების უზრუნველყოფის რადიოლოკაციური მოწყობილობების მომსახურების ავიატექნიკოსი არის ინჟინერიის მიმართულების საჰაერო ტრანსპორტის ექსპლუატაციის დარგობრივი სფეროს პროფესიული კვალიფიკაცია, რომელიც მოიცავს მიწისზედა რადიოლოკაციური მოწყობილობების ტექნიკურ ექსპლუატაციას, მათი კვანძებისა და ბლოკების დემონტაჟსა და მონტაჟს, ცალკეული კვანძებისა და სისტემების გამართვას, რეგულირებას, დიაგნოსტიკას, მწყობრიდან გამოსული დეტალების, კვანძების, აგრეგატების აღდგენასა და გამოცდას.
II. დასაქმების სფერო:
ფრენების უზრუნველყოფის რადიოლოკაციური მოწყობილობების მომსახურების ავიატექნიკოსი შეიძლება დასაქმდეს ავასაწარმოებში, აეროპორტებში, ავიაკომპანიებში, სამხედრო-საავიაციო ნაწილებში, საავიაციო ტექნიკურ ბაზებში.
III. დამატებითი მოთხოვნები:
· სასწავლო პრაქტიკის მასწავლებელს უნდა ჰქონდეს პროფესიით მუშაობის არანაკლებ 3 წლის გამოცდილება,
· მეოთხე საფეხურის (ასევე, მეხუთე საფეხურის)  პროგრამაზე დაშვების წინაპირობაა სრული ზოგადი განათლება.
IV. საგანმანათლებლო პროგრამა და კვალიფიკაცია: 
ფრენების უზრუნველყოფის რადიოლოკაციური მოწყობილობების მომსახურების ავიატექნიკოსის პროფესიული განათლება არის ორ საფეხურიანი და თითოეული საფეხურისთვის შემუშავებულია შესაბამისი პროფესიული განათლების პროგრამა. ყოველი საფეხურის დასრულების შემდეგ კურსდამთავრებულს ენიჭება შესაბამისი საფეხურის პროფესიული კვალიფიკაცია და გაიცემა პროფესიული დიპლომი.
ფრენების უზრუნველყოფის რადიოლოკაციური მოწყობილობების მომსახურების ავიატექნიკოსის მეოთხე საფეხურის პროფესიული საგანმანათლებლო პროგრამა მოიცავს მინიმუმ 60 კრედიტს, რომლის არანაკლებ 40%  ეთმობა სასწავლო–საწარმოო პრაქტიკას. გაიცემა დიპლომი და ენიჭება ფრენების უზრუნველყოფის რადიოლოკაციური მოწყობილობების მომსახურების ავიატექნიკოსის მეოთხე საფეხურის პროფესიული კვალიფიკაცია. 
ფრენების უზრუნველყოფის რადიოლოკაციური მოწყობილობების მომსახურების ავიატექნიკოსის მეხუთე საფეხურის პროფესიული საგანმანათლებლო პროგრამა მოიცავს მინიმუმ 60 კრედიტს, რომლის არანაკლებ 40%  მოიცავს სასწავლო–საწარმოო პრაქტიკას. გაიცემა დიპლომი და ენიჭება ფრენების უზრუნველყოფის რადიოლოკაციური მოწყობილობების მომსახურების ავიატექნიკოსის მეხუთე საფეხურის პროფესიული კვალიფიკაცია. 
V. ფრენების უზრუნველყოფის რადიოლოკაციური მოწყობილობების მომსახურების ავიატექნიკოსის კვალიფიკაციათა აღმწერი 

ფრენების უზრუნველყოფის რადიოლოკაციური მოწყობილობების მომსახურების ავიატექნიკოსის მეოთხე საფეხურის კვალიფიკაციის აღმწერი
	ცოდნა და

გაცნობიერება
	აქვს სფეროს ფაქტობრივ გარემოებებსა და თეორიულ საფუძვლებზე დამყარებული ცოდნა, აცნობიერებს პრობლემების გადაჭრის ზოგად შესაძლებლობებს.
	იცის:
· რადიოლოკაციური მოწყობილობების დანიშნულება და მისი კონსტრუქციისა და მონტაჟის თავისებურებანი.
· რადიოლოკაციური მოწყობილობების მომსახურების უსაფრთხოების  ზომები.

	ცოდნის პრაქტიკაში

გამოყენების უნარი
	შეუძლია, სამუშაოს დაგეგმვისა და შესრულების პროცესში გამოიყენოს სანდო ინფორმაციის წყაროები, შეიმუშაოს სტრატეგია წამოჭრილი სპეციფიკური ამოცანის დასაძლევად და შეაფასოს მიღებული შედეგები შესრულებული სამუშაოს გაუმჯობესების მიზნით.
	შეუძლია:
· შეასრულოს რადიოლოკაციური მოწყობილობების ტექნიკურ მომსახურებასთან დაკავშირებული ზოგადი სახის სამუშაოები.

· უზრუნველყოს შრომის უსაფრთხოების დაცვის ნორმები.

	დასკვნის უნარი
	შეუძლია სპეციფიკური პრობლემების გადასაწყვეტად შესაბამისი მიდგომის შემუშავება, ალტერნატიული შესაძლებლობების განხილვა და მიღებული შედეგის ანალიზი.
	· შეუძლია განსხვავებულ საწარმოო სიტუაციებში წამოჭრილი პრობლემების ანალიზი, შესაბამისი მიდგომის შემუშავება, ალტერნატიული წინადადების განხილვა.

	კომუნიკაციის უნარი
	შეუძლია ზეპირი და წერილობითი კომუნიკაცია პროფესიასთან დაკავშირებულ საკითხებზე ცვალებად სიტუაციებში, ახალი საინფორმაციო და საკომუნიკაციო ტექნოლოგიების დამოუკიდებლად ათვისება, უცხოურ ენაზე მიღებული პროფესიასთან დაკავშირებული ინფორმაციის დამუშავება.
	· შეუძლია ზეპირი და წერილობითი კომუნიკაცია რადიოლოკაციური მოწყობილობების ტექნიკურ მომსახურებასთან დაკავშირებულ საკითხებზე.

· შეუძლია უცხოურ ენაზე პროფესიული ინფორმაციის დამუშავება.

	სწავლის უნარი
	შეუძლია საკუთარი სწავლის მიმართულებების დამოუკიდებლად  განსაზღვრა განჭვრეტად, თუმცა ნაწილობრივ ცვალებად, ვითარებაში.
	· შეუძლია შემდგომი განათლების მიღების მიმართულებების დამოუკიდებლად განსაზღვრა უწყვეტი პროფესიული განვითარების უზრუნველყოფის მიზნით. 

	ღირებულებები
	პასუხისმგებლობით ეკიდება პროფესიული საქმიანობისათვის დამახასიათებელ ღირებულებებს და ცვალებად სიტუაციებში მოქმედებს მათ შესაბამისად.
	· პასუხისმგებლობით ეკიდება და იცავს რადიოლოკაციური მოწყობილობების ექსპლუატაციის სფეროში მორალურ-ეთიკურ და სამართლებრივ ნორმებს.




ფრენების უზრუნველყოფის რადიოლოკაციური მოწყობილობების მომსახურების ავიატექნიკოსის  მეხუთე საფეხურის კვალიფიკაციის აღმწერი
	ცოდნა და

გაცნობიერება
	აქვს პროფესიულ საქმიანობასთან დაკავშირებული მრავალმხრივი და/ან სპეციალიზებული თეორიული და პრაქტიკული ცოდნა, აცნობიერებს პროფესიული საქმიანობის შესაძლებლობებს.
	 იცის:

· ფრენების უზრუნველყოფის რადიოლოკაციური მოწყობილობების მუშაობის პრინციპი, კონსტრუქცია, ტექნიკური ექსპლუატაცია, დიაგნოსტიკა და ობიექტური კონტროლის საშუალებები.
· მოწყობილობების დამახასიათებელი გაუმართაობები და მათი აღმოფხვრის მეთოდები.
· რადიოლოკაცური მოწყობილობების მომსახურების ტექნიკური დოკუმენტაცია და მისი წარმოების წესი.
· თავისი სპეციალობის მიხედვით ავიასაწარმოს საქმიანობის მეტროლოგიური უზრუნველყოფის საკითხები.
· საავიაციო მასალების თვისებები, მათი დამუშავების მეთოდები.
· რადიოლოკაციური მოწყობილობის მომსახურებისას უსაფრთხოების უზრუნველყოფის ზომები.
· რადიოლოკაციური მოწყობილობების ექსპლუატაციის თავისებურებანი სხვადასხვა კლიმატურ და სეზონურ პირობებში.
· საავიაციო-საინჟინრო სამსახურის შრომის ნაყოფიერების ამაღლების გზები.
· შრომის უსაფრთხოების სტანდარტების სისტემა, გარემოს დაცვის ღონისძიებები.


	ცოდნის პრაქტიკაში

გამოყენების უნარი
	შეუძლია შემეცნებითი და პრაქტიკული უნარების ფართო სპექტრის გამოყენება აბსტრაქტული პრობლემების შემოქმედებითად გადასაწყვეტად.
	ა შეუძლია:

· შეასრულოს ფრენების უზრუნველყოფის რადიოლოკაციური მოწყობილობების ტექნიკური მომსახურების ყველა სახეობა.
· გააანალიზოს რადიოლოკაციური მოწყობილობების აგრეგატებისა და კვანძების მუშაობა, მოახდინოს მათი დეფექტაცია და შეცვლა, დროულად აღმოაჩინოს გაუმართაობები და მათი თავიდან აცილების მიზნით გამოიყენოს ეფექტური საშუალებები.
· დროულად და ხარისხიანად მოამზადოს რადიოლოკაციური მოწყობილობები ფრენების უზრუნველსაყოფად და გამოიყენოს ტექნიკური მომსახურების მართვის ავტომატიზებული სისტემა.
· გამოიყენოს საკონტროლო-საზომი აპარატურა, ინსტრუმენტები და მექანიზაციის საშუალებები.

